
Seduta tat-3 ta' Frar, 2012

Appell Civili Numru. 88/2006/1

Anthony Pace
vVersus
Frances sive Franca mart John Camilleri

1. Dan huwa appell minn sentenza moghtija fis-26 ta’
Marzu 2009 mill-Qorti tal-Magistrati (Ghawdex), Superijuri,
Gurisdizzjoni Generali, li lagghet e¢éezzjoni ta’ nullita tal-
azzjoni tant I-art. 789(1)(¢) tal-Kodici ta’ Organizzazzjoni u
Procedura Civili “minhabba kontradittorjetd fid-diversi
talbiet”, u hekk helset lill-konvenuta mill-harsien tal-
gudizzju.

2. L-attur kien fisser illi fis-17 ta’ Settembru 1991 il-
konvenuta kienet geghlitu b’gerq jaghtiha prokura generali

biex tehodlu hsieb hwejgu. Din il-prokura izda ma tiswiex
ghax l-attur ma jafx jiffirma ismu u I-prokura ma saritx kif
ighid u jrid l-art. 634(2) tal-Kodi¢i ta’ Organizzazzjoni u
Procedura Civili. L-attur sar jaf illi, minkejja dan, il-
konvenuta kienet ingdiet bil-prokura biex iddisponiet minn
hwejgu kemm b’titolu oneruz u kemm b’titolu gratuwitu, u
mhux biss ma nghatax taghrif dwar dan izda langas
inghata |-flus |i ddahhlu mill-bejgh, |i I-konvenuta
ghamlithom taghha. Sar jaf ukoll illi -konvenuta gibdet u
ghamlet taghha flus li I-attur kellu fil-banek lokali.

3. L-attur ghalhekk hassar il-prokura b’ittra uffi¢jali tal-
31 ta’ Awissu 2004 u, billi ghalxejn sejjah lill-konvenuta
biex taghtih rendikont ta’ x'ghamlet bi hwejgu u biex
taghtih ir-rikavat tal-bejgh u troddlu I-flus li kienet gibditlu
mill-banek, fetah din il-kawza u talab illi I-gorti:

I tghid illi I-prokura li kienet saret minnu fis-17 ta’
Settembru 1991 ma tiswiex ghax ma saritx kif trid il-ligi
ghal min ma jafx jiffirma ismu;

. tghid illi ma jiswewx [-atti kollha |i ghamlet il-
konvenuta bis-sahha tal-prokura, kemm meta iddisponiet
minn hwejjed l-attur favur terzi u kemm meta gibdet flus li
I-konvenut kellu fbanek lokali — Il-attur irtira din it-talba
b’nota tad-9 ta’ Jannar 2009;

il tordna lill-konvenuta taghti rendikont ta’ dak kollu li
ghamlet u dak li r¢eviet kif ighid u jrid I-art. 1857 (recte,
1875) tal-Kodici Civili; u

Iv. jekk ma tintlagax it-tieni talba safejn tolqot proprjeta
immobbli, tordna lill-konvenuta trodd il-flus kollha i
dahhlet mill-bejgh ta’ din il-proprjeta u li zammet kontra r-
rieda tal-attur, u trodd ukoll il-flus li gibdet kontra r-rieda
tal-attur mill-kontijiet bankarji tieghu, flimkien mal-
imghaxijiet relativi.

4. ll-konvenuta ressqet I-e¢¢ezzjoni, fost ohrajn, illi “I-
attur ma jistax jaghmel kumulu ta’ azzjonijiet kif gieghed
jaghmel f'dan il-kaz” u “ghalhekk I-attur ghandu jaghzel u
jiddikjara liema azzjoni huwa ser ikompli”.

5. B’sentenza moghtija fis-26 ta’ Marzu 2009 |-ewwel
gorti lagghet din I-e¢¢ezzjoni, iddikjarat “il-kawza nulla a
tenur tal-artikolu 789(1)(¢) tal-Kap. 12 minhabba
kontradittorjeta fid-diversi talbiet’, u helset lill-konvenuta
mill-harsien tal-gudizzju bl-ispejjez kontra l|-attur, wara li
ghamlet dawn il-konsiderazzjonijiet:

«Fin-nota ta’ osservazzjonijiet taghha, li saret gabel ma I-
attur ¢eda t-tieni talba tieghu, il-konvenuta targumenta illi
bit-talbiet maghmula mill-attur mhux talli hemm kumulu ta’
azzjonijiet differenti, imma wkoll li dawn huma
kontradittorji ghal xulxin.

«Tant il-ligi taghna kawza tista’ tigi dikjarata nulla jekk ikun
hemm xi wahda mic-cCirkostanzi elenkati fis-sub-artikolu
(1) ta’ l-artikolu 789 tal-Kap. 12. Fil-kaz taghna, il-
konvenuta tikkontendi illi huwa applikabbli il-paragrafu (¢)
ta’ dan is-subartikolu, u cioé “jekk fl-att ikun hemm
vjolazzjoni tal-forma mehtiega mil-ligi, ukoll jekk mhux taht
piena ta’ nullita, kemm-il darba dik il-vjolazzjoni tkun
giebet, lill-parti li titlob in-nullita, pregudizzju illi ma jistax
jissewwa xort'ohra hlief billi I-att jigi annullat;” u dan
ghaliex ma giex osservat l-artikolu 156(1)(a) tal-Kap. 12 li
jirrikjedi li r-rikors guramentat ghandu jkun “fih tifsira ¢ara
u sewwa tal-oggett u r-raguni tat-talba”.

«Infatti kif sewwa tindika I-konvenuta fin-nota tal-
osservazzjonijiet taghha, fil-kaz in ezami |-attur gieghed fl-
istess nifs jitlob li prokura maghmula permezz ta’ skrittura
privata a favur tal-konvenuta tigi dikjarata nulla minhabba
nuqqgas ta’ xi formalita rikjesta mil-ligi, u li I-konvenuta
taghtih rendikont tal-mandat taghha ai termini tal-artikolu
1875 tal-Kap. 16, li proprju jirregola I|-mandat. II-
kontradittorjeta f'dawn iz-zewg talbiet hija evidenti: jekk
ma kienx hemm mandat validu kif ged isostni [-attur, ma
seta’ lanqas kien hemm ebda obbligu ta’ rendikont, impost
fug il-mandatarju bil-ligi, sakemm ma jigix specifikament
ezentat. Madankollu l|-attur ghazel li jippersisti b’dawn iz-
zew( talbiet konfliggenti, ghalkemm kellu kull opportunita
li jsalva din il-kawza, billi, kif ghamel fir-rigward tat-tieni
talba, icedi wkoll xi wahda minn dawn iz-zewg talbiet I-
ohra wkoll. Fis-sitwazzjoni prezenti I-attur gab lil din il-gorti
u lill-konvenuta f’pozizzjoni li ma jistghux ikunu jafu sewwa
sew xi jrid, u cioé jekk hux li I-prokura in kwistjoni tigi
dikjarata nulla, inkella li I-konvenuta tigi ordnata taghtih
rendikont, haga li tista’ ssir biss a bazi ta’ prokura valida.
«F’tali cirkostanzi din il-qorti tagbel mal-konvenuta |i I-
kawza kif proposta mill-attur, minkejja t-talba i giet
Ceduta, xorta wahda fiha nuggas ta’ osservazzjoni ta’ dak
mahsub fil-paragrafu (¢) tas-subinciz (1) tal-artikolu 156

Pagna 3 minn 5
Qrati tal-Gustizzja



Kopja Informali ta' Sentenza

tal-Kap. 12, billi mhux talli fir-rikors guramentat tal-attur
ma hemmx tifsir ¢ar u sewwa tal-oggett u r-raguni tat-
talba, imma talli I-premessi u t-talbiet huma kontradittor;ji
ghal xulxin, haga li ma tistax tissewwa mod iehor hlief billi
jigu annullati dawn I-atti.»

6. L-attur appella minn din is-sentenza b’rikors tat-13
ta’ April 2009. L-aggravju tieghu essenzjalment huwa illi
ma hemm “xejn konfliggenti jew kontradittorju bejn it-
talbiet li I-qorti giet mitluba li tiddeciedi dwarhom”, u illi
ghamlet zball [-ewwel qorti “meta argumentat li jekk ma
kienx hemm mandat validu ma seta’ anqgas kien hemm
ebda obbligu ta’ rendikont impost fuq il-mandatarju bil-ligi”
ghax “irrispettivament mill-fatt jekk mandat li jkun sar
b’kitba privata ikunx wiehed validu jew le, fis-sens ikunx
sar validament jew le, b’dagshekk ma jistax jigi
argumentat li I-mandatarju m’ghandu ebda obbligu Ii jaghti
rendikont ta’ dak kollu li jkun ghamel u ta’ dak kollu li jkun
irCieva bis-sahha ta’ dak il-mandat li sussegwentement jigi
dikjarat null”.

7. ll-konvenuta wiegbet fl-4 ta’ Mejju 2009 u fissret
ghala, fil-fehma taghha, l-appell ghandu jigi michud. Dwar
l-aggravju tal-attur illi wkoll min jadixxi fisem haddiehor
bla ma ghandu prokura valida ghalhekk ghandu jaghti
kont tal-ghemil tieghu, il-konvenuta osservat illi:
«l-appellant ... ... ... gieghed jitlob |-ghoti ta’ rendikont
minghand l-appellata specifikament bhala mandatarja ex
artiklu 1857 (recte, 1875) tal-Kodi¢i Civili. Permezz tal-
ewwel talba gieghed jitlob li I-prokura tigi dikjarata nulla;
filwaqt li permezz tat-tielet talba gieghed jitlob minghand
il-konvenuta rendikont fil-veste taghha ta’ mandatarja. Fl-
ewwel talba I-attur qieghed jitlob |i jigi dikjarat Ii I-
konvenuta-appellata mhix mandatarja, waqt li fit-tielet
talba gieghed jippresupponi, ghall-kuntrarju, li fil-fatt hija
mandatarja u konsegwentement qieghed jitlob i I-
appellata tonora |-obbligu taghha tal-ghoti ta’ rendikont li
jiskatta proprju mill-istitut tal-mandat.»

8. Fil-fehma ta’ din il-qorti l-aggravju tal-attur huwa
ampjament gustifikat ghalkemm it-talbiet kif maghmula fl-
att promotorju setghu saru b’aktar hsieb. Bla hsara ghall-
kwistjoni jekk il-prokura kinitx tiswa jew le — li dwarha
ghad ma hemm ebda decizjoni — il-fatt jibga’ illi I-
konvenuta gabet ruhha ta’ prokuratri¢i — se procuratorem

esse simulavit —, ingdiet b’setghat ta’ prokuratri¢i u
ghalhekk ghandha d-dmirijiet ta’ prokuratri¢i, fosthom
dawk tal-art. 1875 tal-Kodiéi Civili. Ukoll jekk il-prokura
ma Kkinitx tiswa ab initio, kien hemm de facto prokura
putativa li hija milquta b’dik id-dispozizzjoni tal-ligi.

9. Is-sentenza appellata twassal ghall-konkluzjoni anti-
guridika illi falsus procurator igawdi pozizzjoni ahjar minn
dik tal-procurator verus u twassal ukoll ghal ingustizzja
mal-attur, li jkollu jaghzel bejn ir-rimedju li jitlob
dikjarazzjoni ta’ invalidita tal-prokura bla ma jinghata kont
tal-ghemil tal-falsus procurator jew inkella jitlob li jinghata
kont bla ma jista’ jhassar il-prokura ab initio meta, Kkif
sewwa jghid l-attur, iz-zewg rimedji mhux biss ma humiex
kontradittorji izda huma komplementari ghal xulxin.

10. ll-qorti ghalhekk tilga’ l-appell, thassar is-sentenza
appellata, tichad l|-ewwel eccezzjoni tal-konvenuta u
tordna illi l-atti jintbaghtu lura lill-ewwel qorti sabiex din
tkompli tisma’ I-kawza fil-meritu.

11. L-ispejjez kollha ta’ dan Il-episodju ghandha
thallashom il-konvenuta.

< Sentenza Finali >

Pagna 5 minn 5
Qrati tal-Gustizzja



